
NORK: GIZA BALIABIDEEN ZUZENDARIAK

NORI: ZERBITZU-ERAKUNDEETAKO PERTSONALEKO ZUZENDARIEI

GAIA: ORDU-KREDITUA AGORTUTA IZANDA EUSKARA IKASTEN JARRAITU AHAL IZATEKO OHIZ
KANPOKO LAGUNTZA

Ogasun eta Herri Administrazio sailburuaren 2005eko azaroaren 30eko Aginduaren bidez arautu zen
Herri Arduralaritzaren Euskal Erakundeak (IVAP) Euskal Autonomia Erkidegoko herri-erakundeei
eskainiko dien hizkuntza-prestakuntzako zerbitzua. Agindu horretan ordu-kredituen sistema ezartzen
da eta halaber finkatzen da IVAPek gehienez zenbat ordu finantzatuko dituen hizkuntza-eskakizunak
hurrenez hurren egiaztatzeko, hasiera-maila jakin batetik abiatuta.

Agindu hori aplikatuz, IVAPek eta Osakidetzak hitzarmena izenpetu zuten hizkuntza ikasteko eta
normalizatzeko arloan, ordu-kredituari buruz xedatutakoa jasotzen duena.

Aipatutako Aginduaren 6. artikuluaren 6.1. puntuaren arabera, ordu-kreditua hizkuntza-eskakizuna
egiaztatu gabe agortzen bada, Ikasleari ez zaio beste eskaerarik onartuko IVAPek finantzatutako
euskara-ikastaroetan.

Sanitateko Mahai Sektorialak 2008ko martxoaren 14an egindako bileran onartutako Akordioan jasota
dago euskara ikasteko kreditua bukatuta edukitzeagatik IVAPek matrikula ordaintzen ez duenean,
langile horiei Osakidetzak finantzatuko dizkiela ikastaro horiek, zenbait baldintzatan. Akordio hori
ekainaren 3ko 106/2008 Dekretuaren bidez onartu zen (EHAA 113 zk., ekainaren 16koa).

Gauzak horrela, langileen ikasketa-prozesuan gerta daitekeen etena Osakidetzan Euskararen
Erabilera Normalizatzeko 2. Planaren garapenean kaltegarri izan ez dadin, bidezkoa da zenbait
baldintza jartzea egoera horretan dauden langileek ohiz kanpoko laguntza izan dezaten.

Ordu-kreditua agortuta izateagatik IVAPek finantzatuko ez duen langileen hizkuntza-prestakuntza
Osakidetzak finantzatuko du horretarako izango duen aurrekontuaren bidez. Aurrekontua nahikoa ez
balitz, lehentasun-hurrenkera honi jarraituko zaio laguntza emateko orduan:

- langile finkoak

- bitarteko langileak

- ordezkoak

- aldi baterako langileak

Jarraibide hauek laguntza berezi honen baldintzak arautzen dituzte eta bakar-bakarrik emango da
baldin eta interesatuek dagokien hizkuntza-eskakizuna egiaztatzetik hurbil dagoen maila bat gainditu
badute, betiere ikasketa prozesua 3. atalean adierazitako aprobetxamenduaz amaituta.

Horretarako, ondoko jarraibideak ematen ditut:
JARRAIBIDEAK

1. JARRAIBIDEEN XEDEA

Jarraibide hauetan ondokoak ezartzen dira: ohiz kanpoko laguntzaren iraupena, laguntza jasoko
duten langileek bete beharreko betekizunak eta laguntzaren baldintzak.

2. OHIZ KANPOKO LAGUNTZAREN IRAUPENA

Ohiz kanpoko laguntza langileak egiaztatuy duen azken hizkuntza-eskakizunaren ondorengoa
egiaztatzeko izango da, hain zuzen ere, eta bat ere egiaztatu ez badu, lehenengo hizkuntza
eskakizuna egiaztatzeko.

Laguntza berezia gehienez ere hirutan emango zaio interesatuari, egiaztatu beharreko hizkuntza-
eskakizun bakoitzeko bat (1, 2, 3HE), betiere jarraibide hauen hirugarren oinarriak ezarritako
betekizunak betetzen baditu. Nolanahi ere, ikasturte bakoitzean ikastaro bakarra egiteko emango da
laguntza, hau da, ikastaro motaren arabera, lau hilabeteko trinkoa, barnetegia edo ikasturte osokoa,
presentziazko ikastaroa zein autoikaskuntzakoa.

Alfabetatze-ikastaroei ez zaie baldintza hau ezarriko. Alfabetatze-ikastaroen ezaugarriak eta ikastaro
mota honetarako IVAPek emandako ordu-kreditua kontuan izanda, laguntza berezia elkarren jarraian
ikastaro hitan eman ahal izango da.

Beste alde batetik, liberazio-aldia ordu-kreditua agortuta duela hasten duen langileak elkarren
segidan ikastaro bitan jasoko du laguntza, betiere 3.1. cinarriak ezarritako aprobetxamendua
betetzen hadu.

Jarraibide hauen hirugarren oinarrian ezarritako betekizunak betetzen dituen langileari udako
ikastaroetarako laguntza emango zaio, ikasturte berean beste laguntza bat jaso duen gorabehera.

3. BETEKIZUNAK

Interesatuari ohiz kanpoko laguntza emango zaio egiaztatu duen azken hizkuntza-eskakizunaren
ondorengoa egiaztatzeko, hain zuzen ere, eta bat ere egiaztatu ez badu, lehenengo hizkuntza
eskakizuna egiaztatzeko.

Oro har, gutxieneko betekizun hauek ezarri dira:

- Aurreko hi ikasturtetan beste laguntza berezirik jaso ez izana. Salbuespena egingo da aurreko
laguntza gaur egun egiaztatuta duen hizkuntza-eskakizunaren aurrekoa egiaztatzeko eman
bazen.

- Egindako ikastaroetan %70eko gutxieneko asistentzia izatea.

- Gutxienez, Helduen Euskalduntzearen Qinarrizko Curriculumaren B1A2 maila gaindituta izatea.
Curriculum hori Hezkuntza, Hizkuntza Politika eta Kulturako sailburuaren 2015eko uztailaren

22ko Agindu bidez onartu zen.
- Aurreko hiru ikasturteetan egindako ikastaroetan gutxieneko aprobetxamendua izatea,

egindako ikastaro motaren arabera:
o Egindako ikastaroak trinkoak edo barnetegikoak direnean, batez beste hiru azpimaila

izan behar dira gaindituta.

o Egindako ikastaroa ordu bikoa bada, batez beste azpimaila bi izan behar dira gaindituta.
Ikastaro bakarra egin bada, azpimaila bat gaindituta izan beharko da.

o Autoikaskuntza ikastaroei dagokienez, batez beste azpimaila bat gainditua izan beharko

da.

lkastaroen aprobetxamenduaren balorazioa egiteko Osakidetzaren deialdien bidez egindako
ikastaroak hartuko dira kontuan soilik.

Lanorduetako ikastaroen kasuan, laguntza berezia jaso behar duten langileen aukeraketa ikasturtea
bukatu gabe dagoela egin behar bada, langileak dagokion ikasturtearen amaieran gainditu beharko
lukeen azpimailaren aurrekoa gaindituta izan beharko du.

4, APROBETXAMENDUA BALORATZEKO BESTE ALDERDI BATZUK

Arestian aipatutako aprobetxamendu-betekizunak baloratzekoan, hala badagokio, Osakidetzako Giza
Baliabideen Zuzendaritzak kontuan har dezake ikasketa-prozesua eten duten zenbait arrazoi, hala
nola zerbitzu-arrazolak, gaixotasun luzea, seme-alabak edo senideak zaintzeko eszedentzia edo
lantokiz aldatu behar izana. :

5. OHIZ KANPOKO LAGUNTZA EMATEA

Ohiko kanpoko laguntza administrazioaren kabuz emango da, Osakidetzak deitutako deialdiaren
barruan interesatuek aurkeztutako eskabide arrunten arabera.

Emandako laguntzen berri dagokion deialdian ezarritako prozeduraren bidez emango da:

- Lanorduetako ikastaroen kasuan, Giza Baliabideen Zuzendaritzak jakinaraziko dio
interesatuaren erakundeko pertsonaleko zuzendaritzari langileak ohiko laguntza jasoko duen
ala ez Jakinarazpena zerbitzu-erakundeak interesatuari eskaera baimendu dion ala ez
jakinarazteko epea bukatu aurretik egingo da.

- Lanorduz kanpoko ikastaroen kasuan, emandako laguntzen berri dagokion deialdian ezarritako
prozeduraren bidez emango da argitara. P

